
				இப்பக்கம் மெய்ப்பு பார்க்கப்படவில்லை
குடியியல் அதிகாரம் 96

சலம் பற்றிச் சால்பு இல செய்யார் - மாசு அற்ற குலம் பற்றி வாழ்தும்’ என்பார். 956 மாசற்ற குடும்பச் சிறப்புடன் வாழ்வோம் என்று எண்ணி வாழ்கின்றவர் வறுமை அடைந்தாலும், வஞ்சனை கொண்டு குடும்பப் பெருமைக்குத் தகுதியற்ற காரியங்களைச் செய்ய மாட்டார். குடிப்பிறந்தார்கண்-விளங்கும்-குற்றம், விசும்பின் மதிக்கண் மறுப்போல், உயர்ந்து. 957 உயர்ந்த குடும்பத்தில் பிறந்தவரிடத்தில் ஏற்படும் குற்றம், வானத்தில் சந்திரனிடம் காணப்படும் களங்கம் போல் பலர் அறியத் தெரியும்.

நலத்தின்கண் நார் இன்மை தோன்றின், அவனைக் குலத்தின்கண் ஐயப்படும். 95& ஒருவனுடைய நல்ல குணங்களுக்கு மத்தியில் அன்பு இல்லாத தன்மை இருக்கக் கண்டால், அவன் நல்ல குடும்பத்தில் பிறந்தவன் அல்லன் என்று சந்தேகப்பட நேரிடும். நிலத்தில் கிடந்தமை கால் காட்டும்;-காட்டும், குலத்தில் பிறந்தார் வாய்ச் சொல். 959 நிலத்தின் தன்மையை அதிலிருந்து வெளிக் கிளம்பும் முளை காட்டி விடும். அதுபோல, ஒருவனுடைய குடும்பப் பிறப்பின் தன்மையை, அவனுடைய வாயிலிருந்து வரும் வார்த்தை காட்டி விடும்.

நலம் வேண்டின், நாண் உடைமை வேண்டும், குலம் வேண்டின், வேண்டுக, யார்க்கும் பணிவு ! 960 ஒருவனுக்கு நல்ல வாழ்வு வேண்டுமானால், பழி பாவங்களுக்கு நாணம் உடையவனாக இருக்க வேண்டும். குடும்பப் பெருமை வேண்டுமானால் எல்லோரிடமும் பணிவாக நடந்து கொள்ள வேண்டும்.

